
БИР ОЙЛИК ЧАҚАЛОҚЛАРДА НАФАС ЙЎЛЛАРИ ДЕВОРИНИНГ МОРФОЛОГИК ВА 
МОРФОМЕТРИК КЎРСАТКИЧЛАРИ
Султонов Р.К., Содиқова З.Ш.
МОРФОЛОГИЧЕСКИЕ И МОРФОМЕТРИЧЕСКИЕ ПОКАЗАТЕЛИ СТЕНКИ ТРАХЕИ У ДЕТЕЙ В 
ВОЗРАСТЕ ОДНОГО МЕСЯЦА
Султонов Р.К., Содикова З.Ш.
MORPHOLOGICAL AND MORPHOMETRIC PARAMETERS OF THE TRACHEAL WALL IN 
CHILDREN AGED ONE MONTH
Sultonov R.K., Sodikova Z.Sh.
Республика патологик анатомия маркази, Тошкент тиббиёт академияси

Цель: морфологический и морфометрический анализ стенки трахеи у месячных детей. Материал и ме-
тоды: исследование проведено в 2021-2022 гг. в Республиканском центре патологической анатомии на тру-
пах детей в возрасте до одного месяца, умерших преимущественно от врожденных пороков сердца и других 
причин без заболеваний. Материал для исследования получали в следующих отделах легких: трахея, правое 
и левое легкое. Результаты: по данным морфометрических и гистологических исследований слизистая 
оболочка трахеи тонкая, нежная, железы слабо развиты, площадь гладкоповерхностного эпителия по 
сравнению с мерцательным и покровным эпителием в 1,5 раза больше, что становится причиной острых 
респираторных заболеваний. Выводы: знание морфологических, морфометрических и гистологических осо-
бенностей стенок наружных бронхов у младенцев до месяца помогает эффективно диагностировать и пре-
дотвращать острые респираторные заболевания.

Ключевые слова: дети, трахея, бронхиальное дерево, морфометрия, легкое, постнатальный онтогенез.

Objective: Morphological and morphometric analysis of the tracheal wall in monthly children. Material and 
methods: The study was conducted in 2021-2022. in the Republican Center of Pathological Anatomy on the corpses 
of children under the age of one month, who died mainly from congenital heart defects and other causes without 
diseases. The material for the study was obtained in the following parts of the lungs: trachea, right and left lung. Re-
sults: According to morphometric and histological studies, the tracheal mucosa is thin, delicate, the glands are poorly 
developed, the area of the smooth-surface epithelium is 1.5 times larger than that of the ciliated and integumentary 
epithelium, which causes acute respiratory diseases. Conclusions: Knowledge of the morphological, morphometric 
and histological features of the walls of the external bronchi in infants up to a month helps to effectively diagnose and 
prevent acute respiratory diseases.

Key words: children, trachea, bronchial tree, morphometry, lung, postnatal ontogenesis.

Жаҳон соғлиқни сақлаш маълумотларига 
кўра дунё тиббиёт соҳасида болалар ўли-

ми энг асосий муаммолардан бири бўлиб келмоқда. 
Бугунги кунда болалар ўлими даражаси 1000 та ти-
рик туғилган болаларда 15,6% тўғри келишига қа-
рамасдан болалар туғилиши кўрсаткичи жуда паст, 
яни 9,1%ташкил қилмоқда [8]. Бугунги даврда сано-
ати ривожланган мамлакатларда болаларни мудда-
тидан олдин тўғилиши 5-12,5% ташкил қилмоқда. 
ЖССТ маълумотлари бўйича муддатидан олдин 
тўғилиш 10% дан ортиқ (ҳар йили тахминан 15 млн 
гўдак) саёрамизнинг баъзи камбағал минтақалари-
да бу кўрсаткич 20% ташкил қилмоқда [4].

Янги туғилган чақалоқлар орасида касалла-
ниш ва ўлим кўрсаткичида етакчи ўринни асосан 
нафас олиш аъзоларидаги бузилишлар эгалайди, 
бу асосан болалар ўлими даражасини белгилайди. 
Ривожланган мамлакатларда муддатидан олдин 
туғилган 34-37 ҳафталик болаларда нафас олиш си-
стемасида муаммолари кўп кузатилади [3].

Нафас аъзолари касалликлари ўлим сабаби кўр-
саткичи бўйича бешинчи ўринни (4,1-4,2 %), бола-
лар орасида эса иккинчи ўринни (16,6%) эгаллайди 
[7,9].

Сўнгги йилларда ҳавонинг ифлосланиш даража-
си сезиларли даражада ошди ва буни тасдиқловчи 
кўплаб далиллар мавжуд майда зарарловчи заррача-
лар таъсирида нафас олишни салбий оқибатларига 
олиб келиши мумкин. Экологик таъсирнинг соғлиқ-
га таъсири пренатал даврда ҳавонинг ифлослани-
шига, айниқса ўпка бронх органогенезига таъсир 
қилиши мумкин [1,2,5]. 

Постнатал онтогенетик ривожланишда кала-
мушларнинг трахея ва асосий бронхларининг ки-
прикли ва бакалсимон шаклдаги эпителий тўқима 
ҳужайраларининг миқдорий тузилишини қиёсий 
баҳолаш учун рус олимлари томонидан тадқиқот 
ўтказилган. (Павлов А.В., Есев Л.И. 2017) [6]. Аммо 
болаларда трахеа, бронхлар девори морфологик 
ва морфометрик тузилиши ёш даврларига мос ра-
вишда тўлиқ ўрганилмаган.

Тадқиқот мақсади
 Бир ойлик бўлган чақалоқларда нафас йўллари 

деворининг морфологик ва морфометрик кўрсат-
кичлари таҳлилини олиб бориш.

Материал ва усуллар
Текширув Республика паталогик анатомия мар-

казида 2021-2022 йил келган бир ойгача бўлган 

чақалоқлар мурдаси устида олиб борилди. Ўлган бо-
лаларда ўпка-бронх йўлларида касалликлари бўл-
маган асосан юрак касалликлари ва бошқа сабаблар 
натижасида вафот этган болалар мурдасида ўрга-
нилди. Ўлим сабаблари ва асосий касаллик патоло-
гик анатомия Хулосаларида аниқланган. Текширув 
материаллари ўпканинг қуйидаги қисмларида 
олинди: трахеа, ўнг ва чап ўпка ташқи ва ички брон-

хларини очиб ўрганилди. Тадқиқотимизда инстру-
ментал (штангенциркуль ёрдамида), умумгистоло-
гик ва гистокимёвий усуллари қўланилди. Олинган 
материаллар формалинга солиб қуйилди ва кейин-
чалик 3-5 мкм кесмалар таёрланди. Уларни гемоток-
силин-эозин, Шик, Ван-Гизон усуллари билан ўрга-
нилди.

1-расм. Чақалоқлар ўпкаси, 1 ойлик давр. Штангенциркуль ёрдамида трахеа ва бронхларни ўлчамини олиш.

Натижалар ва муҳокама
Янги туғилган чақалоқларда трахеянинг узун-

лиги ўртача 3,8±0,14 см, кенглиги 0,8±0,02 см. 
Трахеянинг тоғай халқалари суст ривожланган, 
юпқа ва майда, улар орасидаги юмшоқ тўқимаси 
пардали тузилмалари кенг. Чақалоқ туғилгандан 
кейин 6 ой давомида бўғиз девори тез ўсади ва риво-
жланади, 6 ойдан кейин ўсиши секинлашади, 1 ёшга 
етганда бўғиз сал кам 2 баробар узунлашади, яъни 
ўртача 6,2±0,42 смга етади (1-расмга қаранг).

Чақалоқларда трахеянинг шиллиқ пардаси юпқа, 
нозик, безлари суст ривожланган, қопловчи эпите-
лий таркибида киприксимон эпителийга нисбатан 
юзаси силлиқ эпителийлар сони кўп, сон жиҳатдан 
1,5 баробар кўп. Иккала эпителий ҳужайраларнинг 
бўйи нисбатан кичик, призматик шаклда, ядролари 

бетартиброқ жойлашган, аксариятининг ядроси ба-
зал қаватга тегмайди, думалоқ ва овал шаклда. 

Чақалоқларда трахеялари нисбатан ингичка, 
шиллиқ пардаси қон ва лимфа томирларга бой бўл-
ганлигидан уларнинг яллиғланиши кўп учрайди. 
Трахеянинг девори юмшоқ бўлганлигидан харакат-
чан, нафас чиқаришда тораяди, нафас олишда кенга-
яди, қўпол хириллашли нафас олишга сабаб бўлади 
ва буни туғма стридор дейилади бу 2 ёшларда йўқо-
лади. Чақалоқларда трахея кенг, калта, баъзида узун 
ингичка бўлади. Бир ёшгача болаларда воронкоси-
мон, 1 ёшнинг охирида цилиндрсимон шаклга кира-
ди. Чақалоқларда трахеянинг тоғай халқалари орқа 
қисмидаги бириктирувчи тўқимали мембранасига 
нисбатан суст ривожланган (2-расм).

1-расм. Чақалоқлар трахеяси, 1 ойлик давр. Шиллиқ 
пардаси бурмали, қопловчи эпителийси кўп қатор-
ли-(1), шиллиқ ости қавати шишли-(2), тоғайи кўп ҳу-
жайрали-(3) тузилишга эга. Бўёқ: Г-Э. Кат: 10х40.

2-расм. Чақалоқлар трахеяси, 1 ойлик давр. 
Шиллиқ ости қават(1) ва тоғайнинг ички ва 
ташқи юзасида пикрофуксинли толали тузилма-
лар(2) жойлашган. Бўёқ: Ван-Гизон. Кат: 10х40.

Янги туғилган чақалоқларнинг 1 ойлик дав-
ригача ўпка бўлаклари бронхлари варонкасимон 
кўринишда бўлиб, узунлиги 3,7±0,8 см, бўшлиғи-

нинг кенглиги ўртача 0,7±0,1 смни ташкил қилади. 
Девори нистабан юмшоқ, яъни тоғай халқалари кам 
ривожланган, юпқа ва юмшоқлиги аниқланди. Тоғай 

халқалари бир бутун тузилиши бузилиб, бир-неч-
та бўлаклардан иборатлиги аниқланди. Ўпка бўла-
клари бронхлари деворидаги тоғай халқалар учи 
тугаган соҳада юмшоқ тўқимали махсус парда жой-
лашганлиги аниқланди. Бу соҳадаги шиллиқ парда 
юзаси силлиқ, бурмалари йўқ, бир қаватли кўп қа-
торли эпителий копламаси нисбатан юпқа уларнинг 
ядролари бетартиб жойлашган, яъни аксарияти ҳу-
жайранинг ўртасида жой эгаллаганлиги аниқланди 
(3-расм).

Бўлакчаичи бронхиолани микроскопик жиҳат-
дан ўрганиш шуни кўрсатдики, улар ўпка тўқимаси 
сегментлари орасида жойлашганлиги, атрофида қон 
томирлар ва нерв толалари борлиги, ўпка тўқима-
сидан нозик ва юпқа бириктирувчи тўқимали парда 
билан ажратилганлиги аниқланди. Бронхиоланинг 
шиллиқ пардаси йирик ва кичик бурмалардан ибо-
ратлиги, йирик бурмалари бронх деворининг икки 
томонида симметрик ҳолда жойлашганлиги куза-
тилди (4-расм).

3-расм. Ўпка бўлаклари бронхлари, 1 ойлик давр. 
Бронх деворининг тоғай халқаси йўқ соҳаси, шиллиқ 
парда силлиқ, силлиқ мушак тутамлари йўғон, би-
риктирувчи тўқима тутамлари зич(1) жойлашган. 
Бўёқ: Г-Э. Кат: 10х40.

4-расм. Бўлакча ичи бронхиола, бир ойлик давр. 
Шиллиқ пардаси катта ва кичик бурмали(1), сил-
лиқ мушак тутамлари қалин(2), тоғай халқаси 
бир-нечта бўлаклардан(3) иборат. Бўёқ: Г-Э. Кат: 
10х10.

Терминал бронхиола девори тузилмаларини ми-
кроскопик тарзда текшириш шуни кўрсатдики, бун-
дан олдин кўрсатилган бронх ва бронхиолалар дево-
ридан фарқ қилиши, яъни нисбатан юпқа ва фақат 
шиллиқ парда, шиллиқ ости мушак қаватидан иборат-
лиги тасдиқланди. Шиллиқ пардасида фақат қопловчи 
эпителийнинг узун-калталигидан пайдо бўлган бур-
малар мавжудлиги аниқланди. Қопловчи эпителий ҳу-
жайраларидан бурмаларнинг бўртиб чиққан соҳала-
рида цилиндирсимон шаклда, чуқурчалари соҳасида 
эса призматик шаклдалиги аниқланди.

Юқори нафас тизими бир қатор найлар кўрини-
шидаги қисмлардан иборат бўлганлиги учун, улар-
даги эрта постнатал даврда такомил топиб, шаклла-
ниб боришида ривожланадиган структур ўзгаришлар 

юқори нафас йўлларининг барча қисмида деярлик 
бир хил даражада амалга ошганлигини инобатга олиб, 
морфометрик текширувларни нафас йўлларининг 
бир қисмида, яъни ўпка бўлаклари бош бронхларида 
ўтказишни олдимизга мақсад қилиб олдик. 

Биз ушбу тадқиқотда бўлак бронхи деворида пост-
натал давр динамикасида юз берадиган структур ўзга-
ришларни 1 ойлик даврда морфометрик текширувдан 
ўтказдик. Бронх беворидаги қуйидаги тўқима тузил-
маларига тўғри келган нуқталар саналди:

Рқэ – қопловчи эпителий;
Рхп - хусусий пластинка;
Рмқ – мушак қават;
Ршб – шиллиқ безлар;
Ртх – тоғай халқалар.

1-жадвал
1-ойлик постнатал давр бўлак бронх деворининг морфометрик кўрсаткичлари

n - 8 Структур тузилмалар бўйича нуқталар сони Жами
Рқэ Рхп Рмқ Ршб Ртх

1 10 31 21 62 76

200

2 9 29 19 60 74
3 11 32 23 64 77
4 8 32 20 61 76
5 12 31 22 64 78
6 10 28 23 59 75
7 11 33 19 60 76
8 9 32 21 63 76

80 248 168 496 608 1600
M±m(ε) 5,0±1,08 15,5±1,8 10,5±1,5 31,0±2,3 38,0±2,4

Vқэ = Рқэ/Р × 100 = 80 /1600 ×100=5,0; ε =2,0 × √ 5,0(100-5,0)/1600 = 1,08 (Р<0,01)
Vхп = Рхп/Р × 100 = 248/ 1600 × 100 = 15,5; ε = 2,0 × √ 15,5(100-15,5) / 1600 = 1,8 (Р<0,05)
Vмқ = Рмқ/Р × 100 = 168/ 1600 × 100 = 10,5; ε = 2,0 × √ 10,5(100-10,5) / 1600 = 1,5 (Р<0,05)
Vшб = Ршб/Р ×100 = 496/ 1600 ×100 =31,0; ε =2,0 × √ 31,0 (100-31,0) / 1600 = 2,3 (Р<0,05)
Vтх = Ртх/Р ×100 = 608/ 1600 ×100 =38,0; ε =2,0 × √ 38,0 (100-38,0) / 1600 = 2,4 (Р<0,05)

Тадқиқот натижаларини статистик қайта ишлашда «Statistica for Windows 10,0» персонал компьютери-
нинг амалий дастур пакетидан фойдаланилди.

Хулоса
Янги туғилган чақалоқлар ва кўкрак ёшидаги 

болаларда трахея ва бронхлар нисбатан тор, шил-
лиқ пардаси қон томир ва лимфа томирларга бой, 
мушак қавати етилмаган, тоғай дисклари юмшоқ 
бўлганлигидан, бронхлар девори осон эгилувчан ҳо-
латда, нафас чиқаришда бўшлиғи пучайиб қолиши 
мумкин.

Нафас олиш қонуниятларини бронхлар девори-
даги тўқима тузилмалари таъминлайди: қопловчи 
эпителий ва уларнинг ажратмалари хавони ёт тана-
чалардан тозалаб, иситиб беради, шиллиқ ости қа-
ватидаги безлар шилимшиқ модда синтезлаб, хаво 
таркибидаги ёт таначаларни ўзига шимиб олади, 
силлиқ мушак қавати бронхлар бўшлиғига кирган 
хавонинг миқдорини, унинг альвеолаларга кириб 
бориш даражасини меъёрда бўлишини таъминлай-
ди. Тоғай халқалари бронхларнинг найсимон тузи-
лиш ҳолатини таъминлаб, нафас чиқаришда ёпи-
шиб қолмаслигини таъминлайди. 

Мақсад: ойлик болаларда трахея деворини мор-
фологик ва морфометрик таҳлил қилиш. Mате-
риал ва усуллар: тадқиқот 2021-2022 йилларда 
Республика патологик анатомия марказида асосан 
туғма юрак нуқсонлари ва касалликсиз бошқа саба-
бларга кўра вафот этган бир ойгача бўлган болалар 
жасадларида ўтказилди. Тадқиқот учун материал 
ўпканинг қуйидаги бўлимларида олинган: трахея, 
ўнг ва чап ўпка. Натижалар: морфометрик ва ги-
стологик тадқиқотларга кўра, трахеянинг шиллиқ 
қавати ингичка, майин, безлари кам ривожланган, 
силлиқ сирт эпителиясининг майдони киприксимон 
ва қопловчи эпителийдан 1,5 баравар катта бўлиб, 
бу ўткир респиратор касалликларни келтириб чиқа-
ради. Хулоса: бир ойгача бўлган чақалоқларда ташқи 
бронхлар деворларининг морфологик, морфометрик 
ва гистологик хусусиятларини билиш ўткир респи-
ратор касалликларни самарали ташхислаш ва олди-
ни олишга ёрдам беради.

Калит сўзлар: чақалоқ, постнатал онтогенез, 
трахеа, бронх, бронхиола, морфометрия, умумгисто-
логик тахлил, диаметр, ўпка.


